
មគ្គទេសក៍អំពីការទទួលទានត្រីដោយសុវត្ថិភាពក្នុងរដ្ឋ Massachusetts 


ខណៈដែលត្រីជាផ្នែកមួយដ៏សំខាន់នៃរបបអាហារដែលមានផ្ទុកជីវជាតិនិងសារធាតុចិញ្ចឹមច្រើនមុខ ស្ត្រីមានផ្ទៃពោះគួរតែយល់ដឹងអំពី​គ្រោះថ្នាក់ដែលអាចកើតមានឡើងក្នុងការទទួលទានត្រីដែលចាប់បាននៅតាមអូរ ទន្លេ​ បឹ​ង ​ស្រះ និងនៅក្នុងដែនទឹកឆ្នេរសមុទ្រមួយចំនួន ក្នុងរដ្ឋ Massachusetts។ 

ត្រី គឺជាផ្នែកមួយដ៏សំខាន់នៃរបបអាហារដែលមានផ្ទុកជីវជាតិនិងសារធាតុចិញ្ចឹមច្រើនមុខ។ ទោះបីជាយ៉ាងណាក៏ដោយ ក៏ស្ត្រីមានផ្ទៃពោះ​ អ្នក ម្តាយ​ដែល​បំបៅកូនដោយទឹកដោះ និងស្ត្រីដែលអាច​មានផ្ទៃពោះមិនគួរទទួលទានត្រីណាដែលបានមកពី បឹងទឹកសាប ឬត្រីជាក់លាក់មួយចំនួន និងសត្វសន្ដាន ខ្យងដែលចាប់បាននៅ​ក្នុងដែនទឹកឆ្នេរ​សមុទ្រ​មួយ​ចំនួនក្នុងរដ្ឋ Massachusettsឡើយ។ ក្មេងអាយុក្រោម 12 ឆ្នាំ ក៏ប្រឈមនឹងគ្រោះថ្នាក់ផងដែរ​និងត្រូវអនុវត្តតាមគោលការណ៍ណែនាំទំាងនេះ។  គេអាចរកបាននូវដំបូន្មាន
អំពីការទទួលទានជាក់លាក់បន្ថែមទៀតសម្រាប់បឹងទឹកសាបជាក់លាក់មួយចំនួនដែលត្រូវបានធ្វើតេស្តតាមរយៈគេហទំព័រ www.mass.gov/dph/fishadvisories ឬដោយហៅ​ទូរស័ព្ទ​មកលេខ 617-624-5757។
ហេតុអ្វីបានជាត្រីនិងសត្វសន្ដានខ្យង​មួយចំនួន​គ្មានសុវត្ថិភាពសម្រាប់ស្ត្រីមានផ្ទៃពោះក្នុងការទទួលទាន​?
ត្រីនិងសត្វសន្ដានខ្យង​មួយចំនួនអាចមានផ្ទុកសារធាតុ​គីមីជាក់លាក់ដែលអាចបង្កគ្រោះថ្នាក់ដល់លោកអ្នក និងសុខភាពទារករបស់លោកអ្នក។ ដំបូន្មាននេះមិនយកមកអនុវត្តចំពោះត្រីដែលដាក់ចិញ្ចឹមក្នុងបឹង និងក្នុងស្រះឡើយ។ ត្រីទំាងនោះត្រូវបានដាក់ចិញ្ចឹមនៅកន្លែងភ្ញាស់កូនត្រី ហើយបន្ទាប់​មកត្រូវបាន​លែង​ទៅក្នុង​ព្រៃ​វិញ។ ហេតុនេះ ត្រីទំាងនេះទំនងជាមិនអាចចំណាយពេល​គ្រប់គ្រាន់ក្នុងបឹង ឬស្រះដើម្បីចម្លងមេរោគនោះទេ។ 
តើមានសារធាតុគីមីអ្វីខ្លះដែលគេរកឃើញនៅក្នុងត្រី និងសត្វសន្ដានខ្យងទំាងនេះ? 
ជាតិបារតនិង PCB គឺជាសារធាតុគីមី​ចម្បង​នៃការ​ព្រួយ​​បារម្ភ​នេះ។ ជាតិបារតគឺជាលោហៈធាតុដែលកើតឡើងពីធម្មជាតិដែល​មាននៅក្នុងបរិស្ថាន។ ទោះបីជាយ៉ាងណាក៏ដោយ ក៏ជាតិបារតត្រូវបាន​បញ្ចេញដោយរោងចក្រថាមពលដែលប្រើធ្យូងថ្មផង​ដែរ។ នៅពេលដែលជាតិបារតត្រូវបានបញ្ចេញទៅក្នុងខ្យល់នោះវាអាចធ្វើដំណើរបានចម្ងាយឆ្ងាយ និងអាច​ជា្រប​​ទៅលើដី និងទៅក្នុងបឹងទឹកសាប។ PCBs ជាសារធាតុគីមីដែលផលិតឡើងដោយមនុស្ស​ដែល​ត្រូវបានហាមឃាត់ក្នុងទសវត្សរ៍ឆ្នាំ1970។ ទោះបីជាយ៉ាងណាក៏ដោយ ដោយសារតែការ​ប្រើប្រាស់​យ៉ាងទូលំទូលាយ​របស់សារធាតុនេះ PCBs នៅតែអាចត្រូវបានគេរកឃើញនៅក្នុងបរិស្ថានរបស់យើង និងចូលទៅក្នុងអាហាររបស់យើងផងដែរ។ 

តើសារធាតុគីមី និងលោហៈធាតុទំាងនេះចូលទៅ ក្នុងខ្លួនត្រីដោយរបៀបណា?
សារធាតុគីមីនិងលោហៈធាតុចូលទៅក្នុងខ្លួនត្រីដែលបានមកពីការបំពុលនៅក្នុងទឹកនិងកន្លែងដីល្បាប់ដែលពួកវារស់នៅ។ នៅពេលដែលត្រីធំស៊ីត្រីតូច ពួកវាក៏លេប​ចូលនូវ​សារធាតុគីមីទំាងនោះ​ផងដែរ។   
តើសារធាតុគីមីទាំងនេះប៉ះពាល់ដល់សុខភាពដោយរបៀបណា? 
គភ៌ដែលកំពុងលូតលាស់ ទារកដែលកំពុងបៅដោះ និងកុមារតូចៗត្រូវបានរងផលប៉ះពាល់ដោយជាតិបារតនេះ។ បរិមាណតិចតួចរបស់ជាតិបារតអាចបំផ្លាញដល់ខួរក្បាលរបស់ទារកសូម្បីតែមុនពេលកើត។ កម្រិតជាតិបារតខ្ពស់អាចប៉ះពាល់ដល់ការរៀនសូត្រ ការគិត ការប្រព្រឹត្ត និងការអភិវឌ្ឍរបស់កុមារនៅពេល​ក្រោយ​ក្នុងជីវិត។ កុមារដែលរងផលប៉ះពាល់ដោយសារជាតិបារតនៅក្នុងស្បូននេះអាចមានរោគសញ្ញាសូម្បីប្រសិនបើម្តាយរបស់​ពួកគេមិនមានរោគសញ្ញាក៏ដោយ។ 

តើមានវិធីសម្អាត ឬចម្អិនសាច់ត្រី​ឲ្យបាត់អស់នូវ​សារធាតុ​គីមី​ទំាងនោះដែរឬទេ? 
គ្មានទេ។ ប្រសិនបើត្រីនោះមានផ្ទុកជាតិបារត គ្មានវិធីបំបាត់សារធាតុគីមីនោះចេញបានទេ។ គេមិនអាចកាត់បន្ថយ លាងជម្រះ ឬចម្អិនឲ្យអស់​សារធាតុ​​គីមីទំាងនោះ​បានទេ។ 
តើសារធាតុគីមីទាំងនេះអាចមានផលប៉ះពាល់ដល់មនុស្សពេញវ័យនិងកុមារជំទង់ដែរឬទេ?
មាន។ កម្រិតនៃសារធាតុគីមីកាន់តែខ្ពស់ មនុស្សពេញវ័យ​និងកុមារជំទង់​អាច​ជួប​ប្រទះផលប៉ះពាល់សុខភាព​ពី​សារធាតុគីមីទាំងនេះបាន។ សារធាតុគីមីទាំងនេះមួយចំនួនអាចប៉ះពាល់ដល់ការចងចាំឬអាកប្បកិរិយារបស់លោកអ្នក។ សារធាតុគីមីទាំងនេះអាចធ្វើឲ្យស្បែករបស់លោកអ្នកឈឺឆៀបៗ ឬមាន​អារម្មណ៍ថាស្ពឹក។ មានការសង្ស័យថាសារធាតុគីមីទាំងនេះក៏អាចបង្កឲ្យ មានបញ្ហាថ្លើម និងប្រភេទនៃជំងឺមហារីកមួយចំនួន​ផងដែរ។ 
តើគ្រួសារខ្ញុំនិងខ្ញុំគួរតែឈប់ទទួលទានត្រីទាំងអស់គ្នាដែរឬទេ?
ទេ។ មិនត្រូវឈប់ទទួលទានត្រីជាដាច់ខាត! ត្រីគឺល្អសម្រាប់លោកអ្នក និងគ្រួសាររបស់លោកអ្នក។ ត្រីជាប្រភពប្រូតេអ៊ីនដ៏ល្អ មានកម្រិតជាតិខ្លាញ់ទាប និងអាចការពារលោកអ្នកប្រឆាំងនឹងជំងឺបេះដូងបានផងដែរ។ ប្រសិនបើលោកអ្នកមានផ្ទៃពោះ កំពុងបំបៅដោះកូន ឬអាចមានផ្ទៃពោះ លោកអ្នក​និងកូនរបស់លោកអ្នក​ដែល​មានអាយុក្រោម12ឆ្នាំ​អាចទទូលទានត្រី ឬ​សត្វ​សន្តានខ្យងចំនួន12អោនស៍ (ប្រហែលអាហារ 2 ពេល) ក្នុងមួយសប្តាហ៍បានដោយសុវត្ថិភាពដោយមិន​រាប់បញ្ចូលក្នុងការផ្តល់យោបល់នេះទេ។ ដើម្បីជៀសវាងការប៉ះពាល់ដល់កម្រិតបង្កគ្រោះថ្នាក់នៃសារធាតុគីមីនេះ សូមទទួលទាន​ត្រី និងសត្វសន្តាន​ខ្យង​​ឲ្យ​បានច្រើនប្រភេទដែលបានមកពី​ប្រភពផ្សេងៗ​គ្នា​​រួមមានទំាង​​ត្រីចាប់សម្រាប់លក់ និងត្រីសមុទ្រ​និងសត្វ​សន្តាន​ខ្យង​ដែលចាប់​ជាលក្ខណៈកំសាន្ត។ 
តើខ្ញុំអាចញុំាត្រីធូណាកំប៉ុងបានដែរឬទេ? 
បាន។ ត្រីធូណា"ពន្លឺ"ប្រៀបធៀបទៅនឹងត្រីធូណា​"ស"  (អាច​ហៅ​ម្យ៉ាងទៀតថាត្រីធូណាព្រុយវែង) មានផ្ទុកបរិមាណ​ជាតិ​បារតតិច។ ស្ត្រីមានផ្ទៃពោះ ស្ត្រីដែលអាចមាន​ផ្ទៃពោះ​ និងស្ត្រី​បំបៅ​​ដោះ​កូនមិនគួរទទួលទានឲ្យលើសពី12 អោនស៍​ក្នុងមួយសប្តាហ៍ទេ។ កុមារតូចៗរួមទាំងកុមារអាយុចាប់ពីពីរឆ្នាំទៅបីឆ្នាំគួរតែទទួលទានឲ្យបានតិចជាង12អោនស៍ក្នុងមួយសប្តាហ៍។ 
គោលការណ៍ណែនាំអំពីការទទួលទានដោយមានសុវត្ថិភាពសម្រាប់ស្ត្រីមានផ្ទៃពោះ ស្ត្រីដែលអាច មានផ្ទៃពោះ ម្តាយកំពុងបំបៅដោះកូន និងកុមារ​ដែល​មានអាយុក្រោម12 ឆ្នាំ៖ 

សុវត្ថិភាពក្នុងការទទួលទាន៖ 
· ត្រីដែលដាក់ចិញ្ចឹមនៅតាមអូរ ទន្លេ បឹង​ និង​ស្រះ​ក្នុងរដ្ឋ Massachusetts
· ត្រី Cod ត្រី haddock ត្រី flounder និង ត្រី pollock ក្នុងបរិមាណច្រើន 

កុំទទួលទាន៖ 
· ត្រីទឹកសាបដែលចាប់បាននៅតាមអូរ ទន្លេ បឹង​ និង​ស្រះ​ក្នុងរដ្ឋ Massachusetts*
· បង្កងបានមកពីកំពង់ផែ New Bedford Harbor 
· ត្រីចំពុះដាវ ត្រីឆ្លាម ស្តេចត្រីស្បៃកា ត្រី tilefish និងបន្ទះ​សាច់ត្រីធូណា 
· ត្រីខៀវដែលចាប់បាននៅម្តុំឆ្នេរសមុទ្ររដ្ឋ Massachusetts 
· បង្គង ត្រី flounder លាសសមុទ្រសំបកទន់ និងទ្វីបូដ​បាន​មក​ពី​កំពង់ផែ Boston Harbor។ 

គោលការណ៍ណែនាំអំពីការទទួលទានដោយមានសុវត្ថិភាពសម្រាប់មនុស្សគ្រប់គ្នា 

កុំទទួលទាន៖ 
· ត្រី និងសត្វសន្តានខ្យងបានមកពីតំបន់​ហាមឃាត់​នៅ​កំពង់ផែ New Bedford Harbor 
· ថ្លើមបង្គង (ជាសារធាតុទន់ និងមានពណ៌បៃតងដែល​មាននៅក្នុងប្រហោងរាងកាយរបស់បង្កងនេះ) 


* គេអាចរកបាននូវដំបូន្មានអំពីការទទួលទានជាក់លាក់​បន្ថែម​ទៀត​សម្រាប់បឹងទឹកសាបជាក់លាក់មួយចំនួនដែលត្រូវបានធ្វើតេស្តតាមរយៈគេហទំព័រ www.mass.gov/dph/fishadvisories ឬដោយហៅទូរស័ព្ទមកលេខ 617-624-5757
ដើម្បីទទួលបានព័ត៌មានបន្ថែម 
ដើម្បីទទួលបានព័ត៌មានបន្ថែមអំពីរបៀបជ្រើសរើសត្រីដែលមានសុវត្ថិភាពក្នុងការទទួលទាន សូមទាក់ទង៖ 
Bureau of Environmental Health 
MA Department of Public Health  (ការិយាល័យសុខភាពបរិស្ថាន
ក្រសួងសុខាភិបាល​សាធារណៈ​រដ្ឋ Massachusetts ) 
ផ្លូវ 250 Washington ជាន់ទី7 ទីក្រុង Boston រដ្ឋម៉ាសាឈូសែត 02108
ទូរស័ព្ទ៖ 617-624-5757 | ទូរសារ៖ 617-624-5777 | TTY៖ 617-624-5286 
www.mass.gov/dph/environmental_health 

